ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ԱՋԱԿՑՈՒԹՅՈՒՆԸ ՀԱԿԱՄԱՐՏՈՒԹՅԱՆ ԱԶԴԱԿԻՐ ԸՆՏԱՆՔԻՆԵՐԻՆ» ԴՐԱՄԱՇՆՈՐՀԻ ՆԱՄԱԿ ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	
1. ՀՀ աշխատանքի և սոցիալական հարցերի նախարարություն
	04.05.2021թ.
 N ՆՄ/ԱՆՄ-2-1/19200-2021

	     Հայաստանի Հանրապետության և Վերակառուցման և զարգացման միջազգային բանկի միջև Պետականության և խաղաղարարության հիմնադրամի միջոցներից «Հայաստանի աջակցությունը հակամարտության ազդակիր ընտանիքներին» դրամաշնորհային համաձայնագրի նախագծի (այսուհետ՝ Նախագիծ) առնչությամբ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի։


	Ընդունվել է ի գիտություն:
	

	
2. ՀՀ արդարադատության նախարարություն
	04.05.2021թ.
     N 01/14.2/11509-2021

	     Նախագծում առկա է Հայաստանի Հանրապետության օրենքին հակասող դրույթ, սակայն այն չի պարունակում օրենքի փոփոխություն կամ նոր օրենքի ընդունում նախատեսող նորմեր:
     Միաժամանակ հայտնում ենք, որ Նախագիծը ներկայիս խմբագրությամբ ենթակա է վավերացման:

     Ուշադրություն եմ հրավիրում Նախագծի 5-րդ պարբերությանը, համաձայն որի Համաձայնագիրն ուժի մեջ կմտնի համաստորագրման օրվա դրությամբ. անհրաժեշտ է վերջինս համապատասխանեցնել «Միջազգային պայմանագրերի մասին» օրենքի 17-րդ հոդվածով նախատեսված դրույթին, ըստ որի Հայաստանի Հանրապետության միջազգային պայմանագիրն ուժի մեջ է մտնում և կիրառվում վերը նշված օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից: 
     Նախագծի 1-ին հոդվածի սահմանումների 1.02 կետի (i) ենթակետում նշված նոյեմբերի բառն անհրաժեշտ է փոխարինել մայիսի բառով:
	Դիտողություններն աշխատանքային կարգով փոխհամաձայ-
նեցվել են Համաշխարհային բանկի հետ և արտացոլված են դրամաշնորհի նամակ համաձայնագրի նախագծում: Ուստի, լրամշակված նախագիծը ենթակա չէ վավերացման:
	
 

	
3. ՀՀ արտաքին գործերի նախարարություն 
	04.05.2021թ.
N 1111/17763-21

	     «Հայաստանի Հանրապետության և Վերակառուցման և զարգացման միջազգային բանկի միջև Պետականության և խաղաղարարության հիմնադրամի միջոցներից «Հայաստանի աջակցությունը հակամարտության ազդակիր ընտանիքներին»» դրամաշնորհային համաձայնագրով նախատեսվում է Հայաստանի Հանրապետությանը տրամադրել երեք միլիոն յոթ հարյուր տասնութ հազար երկու հարյուր տասնութ (3,718.218 ) ԱՄՆ դոլար գումարը չգերազանցող դրամաշնորհ՝ հակա-մարտության ազդակիր անձանց դիմակայությունը բարելավելու, ինչպես նաև նրանց հյուրընկալող ընտանիքների ֆինանսական բեռը թեթևացնելու նպատակով:
     Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության և Վերակառուցման և զարգացման միջազգային բանկի միջև Պետականության և խաղաղարարության հիմնադրամի միջոցներից «Հայաստանի աջակցությունը հակամարտության ազդակիր ընտանիքներին»» դրամաշնորհային համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

  Խնդրում ենք վերանայել դրամաշնորհային համաձայնագրում ուժի մեջ մտնելու մասին դրույթը և այն սահմանել «Միջազգային պայմանագրերի մասին» օրենքին համապատասխան: 


	Ընդունվել է և աշխատանքային կարգով փոխհամաձայնեցվել է Համաշխարհային բանկի հետ և դրամաշնորհի նամակ համաձայնագրի լրամշակված տեքստում փոփոխությունն արտացոլված է: 
	

	4. ՀՀ տարածքային կառավարման և ենթակառուցվածքների 
նախարարություն
	04.05.2021թ.
N ՍՊ//11182-2021

	     Հայտնում ենք, որ «Հայաստանի աջակցությունը հակամարտության ազդակիր ընտանիքներին» դրամաշնորհային համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն: 
	

	                        5. Ֆինանսների նախարարություն
	05.05.2021թ.
   N Ն/5-2/10351-2021

	     Հայաստանի Հանրապետության և Վերակառուցման և զարգացման միջազգային բանկի միջև Պետականության և խաղաղարարության հիմնադրամի միջոցներից «Հայաստանի աջակցությունը հակամարտության ազդակիր ընտանքիներին» դրամաշնորհի նամակ համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
     Նախագծի 2․03 կետի համաձայն՝ Ծրագրի իրականացման ընթացքում Ստացողը ԱՍՀՆ-ում կպահի Ծրագրի համակարգման գրասենյակ Ծրագրի կառավարման, մոնիթորինգի և վերահսկման համար, այն կառուցվածքով, աշխատակազմով և գործառույթներով, որոնք գոհացուցիչ կլինեն Բանկի համար, ինչպես նկարագրվում է Գործառնական ձեռնարկում և ուժի մեջ մտնելու օրվանից ոչ ուշ, քան երեսուն (30) օր հետո Ստացողը կապահովի, որպեսզի Ծրագրի համակարգող, ֆինանսական կառավարման մասնագետ, բնապահպանական մասնագետ և սոցիալական և մոնիթորինգի ու գնահատման մասնագետ վարձվեն՝ ԾՀԳ-ում աշխատելու համար։
      Այս առումով հարկ է նկատի ունենալ, որ ՀՀ կառավարության 2019թ․ փետրվարի 8-ի թիվ 65-Ա որոշմամբ հաստատված ՀՀ կառավարության  ծրագրի 3.2 բաժնի («Հանրային կառավարումը») համաձայն՝  քաղաքականությանը վերաբերող գործառույթները պետք է համախմբվեն և իրականացվեն պետական մարմինների կառուցվածքում՝ որպես մասնագիտացված ստորաբաժանումներ: 
[bookmark: _GoBack]     Հաշվի առնելով վերոգրյալը՝ առաջարկում ենք քննարկել ՀՀ աշխատանքի և սոցիալական հարցերի նախարարության աշխատակազմում գործող համապատասխան ստորաբաժանումների միջոցով Նախագծով նախատեսված ծրագրի իրականացման ապահովման, կառավարման, կազմակերպման և վերահսկողության հնարավորության հարցը։
	ՀՀ ֆինանսների նախարարության դիտողությունն աշխատանքային կարգով  տրամադրվել է Համաշխարհային բանկին՝ փոխհամաձայնեցվելու նպատակով: Դիտողությունը չի ընդունվել Բանկի կողմից: Բանկը մեկնաբանել է, որ Ծրագրի համակարգման նոր գրասենյակ չի նախատեսվում ստեղծել ՀՀ ԱՍՀՆ-ում: Ծրագիրն իրականացվելու է արդեն իսկ գործող Ծրագրի համակարգման գրասենյակի անձնակազմի կողմից, որը ներկայում իրականացնում է ՀԲ-ի կողմից ֆինանսավորվող «Սոցիական պաշտպանության և վարչարարության երկրորդ ծրագիրը»: 

	



